cyfrifiad
2021

Llawlyfr i
gynghorwyr

Cynhelir y cyfrifiad ar
21 Mawrth 2021

Mae'r llawlyfr hwn yn esbonio beth
yw'r cyfrifiad, pam mae’n bwysig a suty
gallwch helpu i ledaenu’r neges yn eich
cyngor a'ch cymuned.

@ 5wyddfa Ystadegau Gwladol www.cyfrifiad.gov.uk

g¢3HD



Defnyddiwch y lle hwn i gofnodi manylion
eich unigolion cyswlIt:

Rheolwr cyswillt y cyfrifiad:
Rhif ffon:
E-bost:

Rheolwr cyswllt cynorthwyol y cyfrifiad:
Rhif ffén:
E-bost:

Rheolwr ymgysylltu'r cyfrifiad:
Rhif ffon:
E-bost:

Noder: Mae'r wybodaeth yn y ddogfen hon yn gywir ar adeg ei
llunio. Os bydd datblygiadau sydd ynghlwm wrth COVID-19 neu
amgylchiadau annisgwyl eraill yn ei gwneud yn ofynnol i ni newid
ein dull o gynnal Cyfrifiad 2021, byddwn yn ceisio rhoi’r wybodaeth
ddiweddaraf i chi fel y bo'n briodol.

Cyflwyniad

Annwyl Gynghorydd

Croeso i'ch llawlyfr sy'n amlinellu ein cynlluniau ar gyfer
Cyfrifiad 2021. Mae’'n egluro pam mae'r cyfrifiad yn bwysig
a suty gallwch chi ein helpu i sicrhau ei fod yn llwyddiant
yn eich ardal.

Mae ystadegau poblogaeth yn hollbwysig i'n gwlad: yn
genedlaethol, yn lleol ac o fewn cymunedau. Unwaith bob
10 mlynedd mae'r cyfrifiad yn gyfle i lunio darlun manwl a
chynhwysfawr o'r genedl.

Mae'r cyfrifiad i bawb. Caiff y boblogaeth gyfan gyfle
i ddarparu’r wybodaeth a all helpu i sicrhau bod eu
cymunedau’n cael eu gwasanaethu’'n dda.

[ awdurdodau lleol, mae amcangyfrifon poblogaeth

y cyfrifiad yn sail i'r gwaith o gynllunio a darparu
gwasanaethau cyhoeddus. Bydd cael y cyfraddau ymateb
gorau posibl ar gyfer y cyfrifiad yn gwneud yn siwr bod
penderfyniadau yn seiliedig ar ddata cywir o ansawdd da.
Mae'r llawlyfr hwn yn esbonio’r hyn sy’'n newydd ar gyfer
Cyfrifiad 2021.

Rydym wedi gwneud rhai newidiadau er mwyn
adlewyrchu'r ffordd mae cymdeithas wedi newid dros 'y 10
mlynedd diwethaf, gan ychwanegu cwestiynau newydd, a
gweithredu mewn ffordd “digidol yn gyntaf”. Mae hyn yn
golygu y gall pobl gwblhau eu cyfrifiad ar lein ar adeg sy'n
gyfleus iddyn nhw. Bydd holiaduron papur ar gael o hyd i'r
bobl sydd eu hangen nhw.

Rydym wedi amlinellu rhai o'r heriau y mae SYG yn eu hwynebu
wrth sicrhau bod amcangyfrifon y cyfrifiad wir yn cynrychioli
cyfansoddiad cymunedau a nifer y bobl sy'n byw ynddynt.

Rydym wedi nodi meysydd lle y gall cynghorwyr a staff
awdurdodau lleol roi cymorth ac anogaeth i bobl leol.



Rydym yn canolbwyntio ar ddeall anghenion awdurdodau
lleol. Drwy feithrin partneriaethau effeithiol a'ch awdurdod,
gallwn sicrhau bod anghenion eich cymuned yn cael eu deall
a'u hadlewyrchu yng ngwybodaeth y cyfrifiad.

Yn 2021, rydym am weld y gyfradd ymateb gyffredinol mor
uchel ag yr oedd ar gyfer Cyfrifiad 2011, sef 94%, gydag o leiaf
80% ym mhob ardal awdurdod lleol. Bydd hyn yn sicrhau'y
gellir cymharu ardaloedd awdurdodau lleol. Rydym hefyd yn
anelu at gael cyfradd ymateb ar-lein o 75% fel bod modd i ni
ryddhau allbynnau'r cyfrifiad yn gyflymach, gan alluogi pobl i
elwa ar wybodaeth o'r cyfrifiad yn gynt.

Rydym wedi gofyn i'ch awdurdod lleol benodi dau swyddog i
rolau rheolwr cyswllt y cyfrifiad a rheolwr cyswllt cynorthwyol
y cyfrifiad i weithredu fel eich swyddogion arweiniol ar gyfer
y cyfrifiad. Y staff hyn fydd ein cysylltiadau allweddol yn eich
cyngor ar gyfer popeth sy'n ymwneud a Chyfrifiad 2021, a
byddwn yn gweithio gyda nhw i gefnogi gweithgareddau'r
cyfrifiad yn eich ardal.

Fel ffigwr cyhoeddus dylanwadol, bydd eich cymorth a'ch
cefnogaeth i'r cyfrifiad yn cael effaith gadarnhaol, gan annog
eich etholwyr i gymryd rhan.

Diolch ymlaen llaw am gefnogi cynlluniau

a gweithgareddau eich cyngor ar gyfery
cyfrifiad - ac am annog pawb yn eich ardal i
gymryd rhan yn y cyfrifiad.

R, Qecko.

Peter Benton
Cyfarwyddwr Gweithrediadau'r Cyfrifiad
Y Swyddfa Ystadegau Gwladol



Pam y cynhelir cyfrifiad

Bob 10 mlynedd mae'r cyfrifiad yn llunio darlun cyflawn
o'r genedl. Mae'n ein galluogi i gymharu grwpiau gwahanol
o bobl ledled y Deyrnas Unedig gan fod cwestiynau yn cael
eu gofyn yn yr un ffordd ledled Cymru, Lloegr, yr Alban a
Gogledd Iwerddon.

Yny Swyddfa Ystadegau Gwladol (SYG), ni sy'n gyfrifol am
gynllunio a chynnal y cyfrifiad yng Nghymru a Lloegr. Rydym
yn cydweithio’n agos a swyddfeydd y cyfrifiad yr Alban a
Gogledd Iwerddon sy'n cynnal eu cyfrifiadau eu hunain. Mae'r
llyfryn hwn yn berthnasol i'r cyfrifiad yng Nghymru a Lloegr.

Mae SYG a'r ystadegau rydym ni'n eu cynhyrchu yn
annibynnol ar y llywodraeth. Er ein bod ni'n adrodd i
Senedd y Deyrnas Unedig, caiff ein gwaith ei ddiogelu
rhag ymyrraeth wleidyddol.

Gallwch ddysgu mwy am SYG yn cy.ons.gov.uk

Mae amcangyfrifon poblogaeth y cyfrifiad yn hollbwysig

er mwyn helpu i lywio’r cymunedau rydym yn byw ac yn

gweithio ynddynt.

Mae ystadegau'r cyfrifiad:

* yn sail i waith llunio polisiau a dyrannu cyllid cynghorau
gan lywodraeth ganolog

* yn darparu gwybodaeth er mwyn helpu i gynllunio a
blaenoriaethu'r gwaith o ddarparu gwasanaethau

* yn rhoi meincnod ar gyfer amcangyfrifon poblogaeth
rhwng cyfrifiadau

* yn darparu gwybodaeth ddemograffig fanwl ac unigryw
am boblogaethau ardaloedd bach lleols

Bydd elusennau a sefydliadau gwirfoddol yn defnyddio’r

wybodaeth yn aml fel tystiolaeth i gael cyllid. Bydd yn

helpu busnesau i'n deall ni fel cwsmeriaid ac, er enghraifft,

i benderfynu ble i agor siopau newydd. Hefyd, bydd y rhai

sy'n gwneud ymchwil, fel myfyrwyr prifysgol a phobl sy'n

hel achau, yn defnyddio’r wybodaeth.

Heb y cyfrifiad - a heb bobl yn eich cymuned yn dweud

wrthym am eu cartref a'r bobl sy'n byw ynddo - byddai'n

llawer anoddach gwneud hyn. Dyna pam ei bod hi mor
bwysig bod pawb yn cymryd rhan.

Y cysylltiad rhwng amcangyfrifon y cyfrifiad

ac ariannu gwasanaethau cyhoeddus

Caiff biliynau o bunnau eu dyrannu i awdurdodau lleol
yng Nghymru a Lloegr bob blwyddyn gan ddefnyddio
gwybodaeth o'r cyfrifiad.

Mae'n bwysig bod amcangyfrifon y cyfrifiad yn gywir fel y
gellir dyrannu'’r arian hwn ble mae ei angen. Er mwyn cael
amcangyfrifon cywir, mae angen i ni gael ymateb da i'r
cyfrifiad o bob ardal a chymuned.

Enghreifftiau o'r ffordd mae
awdurdodau lleol yn defnyddio
gwybodaeth o'r cyfrifiad

Cynllunio a datblygu

Bydd swyddogion cynllunio yn defnyddio gwybodaeth
o'r cyfrifiad i ddatblygu cynlluniau lleol sy'n adlewyrchu
anghenion yn y dyfodol. Mae hefyd yn llywio cynigion
am gyllid drwy nodi anghydraddoldebau ar lefel leol.

Iechyd y cyhoedd a gofal cymdeithasol

Bydd awdurdodau lleol yn defnyddio gwybodaeth o'r
cyfrifiad i ddeall y galw am wasanaethau, nodi mannau
lle y ceir amddifadedd iechyd a chefnogi gwaith
cynllunio gofal yn y dyfodol.

Addysg

Bydd modelau rhagfynegi disgyblion yn defnyddio
gwybodaeth o'r cyfrifiad i lywio cynigion cyfalaf a
monitro'r cyflenwad o bobl gymwysedig.

Trafnidiaeth

Bydd gwybodaeth o'r cyfrifiad yn cefnogi cynigion
am gyllid i wella ffyrdd ac yn llywio gwaith cynllunio
a phroffiliau mewn perthynas & newidiadau i
drafnidiaeth gyhoeddus.

Tai

Bydd gwybodaeth o'r cyfrifiad yn helpu i fesur
fforddiadwyedd tai ac asesu anghenion tai lleol.

Arall

Bydd Awdurdodau Lleol yn defnyddio gwybodaeth
o'r cyfrifiad i lywio gwasanaethau brys, gwasanaethau
llyfrgell a gwasanaethau casglu a gwaredu gwastraff.

Beth sy’'n newydd ar gyfer
Cyfrifiad 2021?

Mae'n hollbwysig bod y cyfrifiad yn taflu goleuni ar dueddiadau
hirdymor gan adlewyrchu'r gymdeithas rydym yn byw ynddi
heddiw ar yr un pryd.

Felly, rydym yn bwriadu gwneud ambell newid ar gyfery
cyfrifiad nesaf.

Cyfrifiad “digidol yn gyntaf”
Bydd Cyfrifiad 2021 ar lein yn bennaf. Rydym ni'n gwybod
y bydd hyn yn her i rai pobl. Er mwyn gwneud yn siwr
bod y cyfrifiad mor hygyrch a chynhwysol a phosibl,
byddwn yn cynnig ystod lawn o wasanaethau cymorth.
Mae'r rhain yn cynnwys:
* canllawiau a chymorth cynhwysfawr mewn sawl iaith

a fformat

* help mewn canolfannau lleol gyda staff sydd wedi cael
eu hyfforddi a mynediad ar-lein

+ canolfan gyswllti roi cymorth dros y ffén, drwy we-
sgwrsio ac ar y cyfryngau cymdeithasol

+ staff maes yn cysylltu a chartrefi nad ydynt wedi ymateb eto
* holiaduron hygyrch y cyfrifiad, er enghraifft mewn print mawr
* yr opsiwn i ofyn am holiaduron papur

Byddwn ni'n darparu holiaduron papur yn awtomatig mewn
ardaloedd lle rydym ni wedi nodi ei bod hi'n debygol iawny
bydd eu hangen nhw ar y trigolion.

Ni fydd neb o SYG na neb sy’n gweithio i'r cyfrifiad byth yn
gofyn am arian er mwyn helpu rhywun i lenwi ei holiadur.



: Diogelu data a phreifatrwydd Q
Mae'r cyfrifiad yn gofyn cwestiynau amdanoch chi, eich

: cartref ar bobl sy'n byw ynddo. Rydym ni'n cadw'r wybodaeth
: bersonol rydych chi'n ei rhoi i ni yn y cyfrifiad yn ddiogel ac yn
: gyfrinachol yn unol &' gyfraith am 100 mlynedd.

i Pan fyddwn ni'n cyhoeddi ystadegau o'r cyfrifiad, nid ydym

i yn cyhoeddi gwybodaeth y gellir ei defnyddio i'ch adnabod.
: Mae system ddiogelwch lem ar waith gennym sy'n dilyn

: safonau'r llywodraeth. Mae hyn yn cynnwys mesurau

: diogelwch ffisegol a TG i ddiogelu eich data, sy'n cwmpasu

: pobl, prosesau a thechnoleg.

: Hefyd, ni all neb eich adnabod chi yn yr ystadegau y byddwn

: ni'n eu cyhoeddi. Rydym yn sicrhau nad ydyn nhw'n cynnwys

: unrhyw wybodaeth bersonol amdanoch.

: Yn dly gyfraith, rhaid i'n holl systemau, staff a chyflenwyr,

: a'r ffordd rydym yn gweithredu, ddiogelu eich cyfrinachedd.

: Mae'n drosedd i unrhyw un ei rhannu. Ni fydd adrannau :
¢ erailly llywodraeth, sefydliadau preifat nac unigolion yn gallu :
: cael gafael ar unrhyw wybodaeth bersonol. :

.
ooooooooooooooooooooooooooooooooooooooooooooooooooooooooooooooooooooooooooooooooooooooooo

Beth mae’r cyfrifiad yn ei ofyn?

Bydd y wybodaeth y byddwn ni'n ei chasglu yn ystod

y cyfrifiad yn ein galluogi ni i greu darlun manwl o’'n
cymdeithas. Bydd hefyd yn ein helpu ni i nodi tueddiadau
pwysig a fydd yn helpu'r llywodraeth i gynllunio
gwasanaethau a dyrannu cyllid.

I gyflawni hyn, mae'r cyfrifiad yn gofyn cwestiynau am
amrywiaeth o bynciau, gan gynnwys gwybodaeth amy
canlynol:

* unigolion, fel eu henw, oedran, rhyw a statws priodasol
+ aelodau cartrefi, fel sut mae pobl yn perthyn i'w gilydd

* y cartrefi rydym ni'n byw ynddyn nhw, fel eu lleoliad, nifer
y bobl sy'n byw yno a pha gyfleusterau sydd ganddyn nhw



Dim ond ystadegau dienw y bydd SYG yn eu cyhoeddi o'r
cyfrifiad. Ni fyddwn byth yn cyhoeddi enw neb. Dim ond
gofyn am enw er mwyn sicrhau bod yr ystadegau'n gywir
y byddwn ni'n ei wneud, er enghraifft, er mwyn helpu i
sicrhau mai dim ond unwaith y caiff pawb eu cyfrif.

Cwestiynau newydd i adlewyrchu anghenion

cymdeithas

Ar 6l i nisiarad a'r cyhoedd, cynnal profion a gwneud
gwaith ymchwil, ac ystyried y mater yn ofalus, bydd
Cyfrifiad 2021 yn cynnwys cwestiynau am dri phwnc
newydd, sef:

* cyn-aelodau o Luoedd Arfog y Deyrnas Unedig

* hunaniaeth o ran rhywedd

+ cyfeiriadedd rhywiol

Bydd y cwestiwn am Luoedd Arfog y Deyrnas Unedig yn
casglu gwybodaeth am wasanaeth blaenorol yn Lluoedd
Arfog y Deyrnas Unedig. Bydd hyn yn helpu darparwyr
gwasanaethau i gefnogi cyn-filwyr yn unol a Chyfamody
Lluoedd Arfog - addewid rhwng ein gwlad a'r rhai sydd
wedi'i gwasanaethu.

Bydd y cwestiynau am gyfeiriadedd rhywiol a hunaniaeth
o ran rhywedd yn rhoi gwell gwybodaeth i ni am bobl
lesbiaidd, hoyw, ddeurywiol a thrawsryweddol. Bydd hyn
yn helpu i fonitro anghydraddoldebau’n well a darparu
gwasanaethau cyhoeddus yn well i'r grwpiau hyn.

Dim ond pobl 16 oed a throsodd fydd yn ateb y cwestiynau
hyn. Bydd y cwestiynau am gyfeiriadedd rhywiol a
hunaniaeth o ran rhywedd hefyd yn wirfoddol, felly ni fydd
unrhyw un yn cael ei orfodi i ateb y cwestiynau hyn os nad
yw am wneud hynny. Gall pobl hefyd ofyn am Holiadur i
Unigolion a rhoi eu hatebion ar wahan i aelodau eraill y
cartref os ydynt yn dymuno gwneud hynny.

Sut y bydd SYG yn sicrhau
bod cynifer o bobl a phosibl
yn cymryd rhan?

Partneriaethau ag awdurdodau lleol

Bydd ein partneriaethau a chynghorau lleol yn hollbwysig

i lwyddiant y cyfrifiad. Mae'n bwysig ein bod yn cydweithio

er mwyn:

* codi ymwybyddiaeth y cyhoedd o'r cyfrifiad

* gwneud yn siwr bod y mynegai cyfeiriadau yn gywir

* rhannu gwybodaeth leol a fydd yn llywio ac yn cefnogi
ein gweithrediadau maes

Cyflwyno mynegai cyfeiriadau newydd
Mae mynegai cyfeiriadau cywir yn hanfodol i'n llwyddiant.
Mae'n ategu holl weithrediadau'r cyfrifiad drwy ein helpu i:

» gysylltu & phob cyfeiriad yng Nghymru a Lloegr
 tracio holiaduron wedi'u cwblhau

* gwneud gwaith dilynol mewn perthynas a chyfeiriadau nad
ydym wedi cael ymateb ganddynt

Tracio holiaduron

Drwy dracio holiaduron gellir sicrhau bod y cyfrifiad yn
cyrraedd cynifer o bobl a phosibl. Mae hefyd yn gadael i
ni wybod pa gyfeiriadau y mae angen i'n timau maes
gysylltu a nhw.

Gwaith maes dilynol

Byddwn yn gwneud gwaith dilynol mewn perthynas a
holiaduron nad ydynt wedi cael eu dychwelyd er i ni
anfon negeseuon atgoffa. Bydd tim maes hyblyg hefyd yn
cyflawni gweithgarwch dilynol dwys mewn ardaloedd lle
mae nifer mawr o gartrefi heb ddychwelyd eu holiaduron.



Cyfrifiad hygyrch

Rydym am wneud yn siwr bod pawb yn cael y cymorth sydd

ei angen arnynti allu cymryd rhan yny cyfrifiad. Dyna pamy
byddwn ni'n darparu amrywiaeth o wasanaethau cymorth.
Bydd hyn yn cynnwys canllawiau mewn sawl iaith, help ar-lein,
canolfan gyswillt a chanolfannau cymorth lleol y cyfrifiad.

Staff maes arbenigol

Byddwn ni'n cyflwyno rheolwyr ymgysylltu'r cyfrifiad ar gyfer
2021. Bydd rheolwyr ymgysylltu'r cyfrifiad yn gweithio gydag
awdurdodau lleol ac arweinwyr cymunedol i hyrwyddo
manteision y cyfrifiad ac ennyn cefnogaeth iddo. Byddant yn
datblygu cynllun gweithio mewn partneriaeth gyda’r awdurdod
lleol a fydd yn cynnwys manylion gweithgareddau a chymorth
y cytunwyd arnynt ar gyfer y cyfrifiad. Y rheolwr hwn fydd eich
cyswillt lleol ar gyfer gwybodaeth am y cyfrifiad. Os nad ydych
wedi cwrdd a'ch rheolwr yn barod, gofynnwch i'ch rheolwr
cyswllt cynorthwyol y cyfrifiad yn y cyngor eich cysylltu.
Byddwn hefyd yn cyflogi cynghorwyr cymunedol mewn
rhai ardaloedd. Eu rél nhw fydd ymgysylltu a chymunedau
penodol lle rydym wedi nodi bod angen cymorth
ychwanegol ac anogaeth arnyn nhw er mwyn gweld
manteision y cyfrifiad.Byddan nhw'n annog y cymunedau
hyn i lenwi holiadur y cyfrifiad.

Ymgyrch farchnata eang
Bydd ein hymgyrch farchnata yn codi ymwybyddiaeth o'r
cyfrifiad. Bydd yn cynnwys hysbysebion mewn papurau
newydd, ar y teledu, ar y radio ac ar y cyfryngau cymdeithasol,
yn ogystal a phosteri ar fysiau a hysbysfyrddau. Bydd rhai
hysbysebion yn targedu’r boblogaeth gyffredinol. Byddwn ni'n
teilwra rhai eraill i ddiwallu anghenion grwpiau penodol, fel
myfyrwyr, pobl hyn, neu bobl nad yw Saesneg yn iaith gyntaf
iddyn nhw o bosibl.
Byddwn ni hefyd yn gweithio gyda phartneriaid fel ysgolion a
busnesau er mwyn lledaenu’r neges ac annog cefnogaeth.

Gweithio gyda chynghorau
lleol ar gyfer Cyfrifiad 2021

Rydym ni'n gofyn i brif weithredwyr pob cyngor benodi
rheolwr cyswllt y cyfrifiad a rheolwr cyswllt cynorthwyol y
cyfrifiad er mwyn cefnogi’r cyfrifiad. Roedd y rolau hyn yn
hynod effeithiol yng Nghyfrifiad 2011 a'r unigolion hyn fydd
ein pwynt cyswllt cyntaf yn y cynghorau ar gyfer gwaith
cynllunio a gweithgareddau lleol y cyfrifiad.

Ar lefel uwch, bydd rheolwyr cyswllt y cyfrifiad yn trafod,

yn cynllunio ac yn cydgysylltu gweithgareddau'r cyfrifiad.
Byddant yn helpu i godi ymwybyddiaeth ac annog
cefnogaeth ym mhob rhan o'r awdurdod lleol. Bydd rheolwyr
cyswllt cynorthwyol y cyfrifiad yn eu cefnogi, gan gymryd
cyfrifoldeb am gyswllt beunyddiol ar lefel weithredol.

Bwriad ein partneriaeth a chynghorau lleol yw cynyddu
cyfraddau ymateb ar gyfer pob grivp poblogaeth.

Rydym wedi gweithio gydag awdurdodau lleol drwy ein
Grwpiau Cynghori'r Cyfrifiad, a'n Grwp Rheoli Gweithredol
Awdurdodau Lleol, er mwyn llunio ein cynlluniau. Mae'r
grwpiau hyn yn cynnwys cynrychiolwyr o sawl cyngor
gwahanol ac mae eu safbwyntiau wedi ein helpu i lywio ein
cynlluniau a'n gweithdrefnau.

Yn ogystal & gweithio gydag awdurdodau lleol, rydym yn
canolbwyntio ar feithrin cydberthnasau & grwpiau o bobl a
all fod yn amharod i gymryd rhan, neu ei chael hi'n anodd
gwneud hynny.

Mae angen i ni allu manteisio ar wybodaeth a dealltwriaeth
leol er mwyn ymdrin &'r problemau sy’n wynebu'r grwpiau
hyn mewn modd sensitif. Dyma pam rydym yn gofyn i
gynghorau lleol a sefydliadau cymunedol weithio gyda ni i
hyrwyddo, esbonio a chefnogi Cyfrifiad 2021.



Sut y gall cynghorwyr helpu
gyda Chyfrifiad 2021?

Bydd yn hollbwysig cynnwys cynghorwyr a swyddogion
gweithredol cynghorau, a chael eu cefnogaeth, i sicrhau
cyfrifiad llwyddiannus ym mhob ardal awdurdod lleol.

Pethau i chi eu hystyried

* Ydych chi'n gwbl gyfarwydd a chynlluniau a
gweithgareddau lleol - ydych chi'n cael eich briffio'n
rheolaidd am hynty cyfrifiad yn eich ardal?

* Ayw eich cyngor wedi penodi rheolwr cyswillt y cyfrifiad a
rheolwr cyswllt cynorthwyol y cyfrifiad?

* Avydych yn gwybod pwy yw rheolwr cyswllt y cyfrifiad a
rheolwr cyswllt cynorthwyol y cyfrifiad, ac a ydych wedi
cwrdd & nhw?

* Bethy gallwch ei wneud fel arweinydd cymunedol i godi
ymwybyddiaeth o'r cyfrifiad a chefnogaeth iddo yn lleol?

* Bydd eich cefnogaeth chi yn amhrisiadwy - allech chi
annog pobl i gymryd rhan yn y cyfrifiad?

Sut y gall cynghorau lleol
helpu gyda Chyfrifiad 2021?

Datblygu’r mynegai cyfeiriadau

Rydym eisoes yn gweithio’n uniongyrchol gyda’'ch cyngor

i sicrhau bod gennym ni fynegai cyfeiriadau cartrefi cywir.
Mae gwybodaeth leol yn hanfodol er mwyn ein helpu i nodi

a datrys cyfeiriadau coll neu ddyblyg a gwallau eraill a allai
effeithio ar gywirdeb ein gwaith postio.

Gall y wybodaeth sydd gan eich tim yny cyngor amy
gymuned hefyd ein helpu i gynnal gwiriadau maes a datblygu
rhestr gywir o sefydliadau cymunedol, fel cartrefi gofal,
neuaddau preswyl prifysgolion a chanolfannau milwrol.

Datblygu proffiliau cymunedol

Rydym ni'n gwybod y gallwn annog mwy o bobl i gymryd
rhan yny cyfrifiad drwy feithrin ein dealltwriaeth o
gymunedau lleol. Rydym eisoes yn gweithio gyda
chynghorau i nodi grwpiau lleol y mae angen i ni gysylltu
a nhw mewn ffyrdd gwahanol pan ddaw'r amser i gynnal
y cyfrifiad, ymgysylltu &'r gymuned a gwneud gwaith
cyhoeddusrwydd. Mae'r grwpiau’'n cynnwys:

* pobl nad ydynt yn siarad Saesneg

+ grwpiau ffydd

* pobl hyn

* grwpiau Sipsiwn, Teithwyr a Roma

+ gweithwyr ymfudol byrdymor

* ceiswyr lloches

* pobl ddigartref a phobl sy'n cysgu allan

Bydd rheolwr cyswillt cynorthwyol y cyfrifiad yn eich cyngor
yn chwarae rhan bwysig i'n helpu i ddatblygu proffil

o’ch cymuned. Bydd y proffil hwn yn helpu ein gwaith
cyhoeddusrwydd, cyswllt cymunedol a gweithrediadau
maes i gyrraedd pobl leol.

om 0o mod

Hyrwyddo'r cyfrifiad yn eich ardal

Ar gyfer Cyfrifiad 2021, byddwn ni'n defnyddio cymysgedd o
ymgyrchoedd cyhoeddusrwydd, hysbysebion, a chysylltiadau
cyhoeddus a'r cyfryngau cenedlaethol a lleol er mwyn
tanlinellu pwysigrwydd y cyfrifiad, ac egluro pam a suty
dylai pobl gymryd rhan. Byddwn ni hefyd yn cyfathrebu a
grwpiau penodol o'r boblogaeth, fel pobl ifanc a myfyrwyr,
cymunedau lleiafrifoedd ethnig, pobl hin a phobl sydd dan
anfantais economaidd mewn ffordd a dargedir.

Bydd rheolwr cyswllt cynorthwyol y cyfrifiad a thim
cyfathrebu eich cyngor yn cydweithio, gyda chymorth SYG, er
mwyn ein helpu i ledaenu’r neges yn eich cymdogaethau a'ch
grwpiau cymunedol.

Datblygu cysylltiadau cyswlit cymunedol

Hoffem adeiladu ar y cydberthnasau mae’ch cyngor eisoes
wedi'u meithrin &'ch cymuned a’ch grwpiau gwirfoddol.

Drwy gydweithio a'n gilydd, byddwn yn gallu teilwra ein
cyswllt cymunedol yn fwy effeithiol a rhoi cyhoeddusrwydd i
negeseuon pwysig y cyfrifiad.

Gall eich rheolwr cyswillt cynorthwyol y cyfrifiad helpu rheolwr
ymaysylltu'r cyfrifiad i nodi cysylltiadau, fforymau a sianeli
eraill er mwyn cyrraedd pobl leol a phartneriaid strategol yn
ein grwpiau poblogaeth targed.

Nodi ymgeiswyr wrth recriwtio staff maes lleol

Byddwn ni'n cyflogi tim mawr o staff maes dros dro yng
Nghymru a Lloegr ar gyfer y cyfrifiad. Bydd y bobl hyn yn
cynnwys rheolwyr ymgysylltu, cynghorwyr cymunedol,
rheolwyr gweithredol a staff maes eraill.

Byddwn yn rhoi gwybodaeth er mwyn i'ch cyngor roi
cyhoeddusrwydd i gyfleoedd staff maes y cyfrifiad ymhlith
grwpiau cymunedol lleol a sefydliadau tebyg, fel partneriaid
strategol lleol. Gallai hyn gynnwys amrywiaeth o sianeli
megis cylchlythyrau, y cyfryngau cymdeithasol, negeseuon
e-bost, llyfrgelloedd, canolfannau cymunedol, gwefannau a
digwyddiadau lleol.

Rydym hefyd yn gofyn i'ch tim yn y cyngor nodi ymgeiswyr
addas sydd a phrofiad priodol a'u hannog i wneud cais

am swyddi Cyfrifiad 2021. Gall y rhain gynnwys canfaswyr
etholiadol neu bobl a weithiodd ar y cyfrifiad diwethaf.
Gellir cael gwybodaeth am weithio ar y cyfrifiad, gan
gynnwys sut i wneud cais, yn www.swyddicyfrifiad.cymru

Cefnogi'r cyfrifiad ar-lein
Bydd Cyfrifiad 2021 ar lein yn bennaf, ond mae yna bobl sy'n ei

chael hi'n anodd mynd ar lein. Dyna pam y byddwn yn darparu
cymorth drwy rwydwaith o Ganolfannau Cymorth y Cyfrifiad.

Gall pobl nad ydynt yn hyderus ar lein, neu bobl na allant
fynd ar lein, fynd i'w canolfan agosaf er mwyn cael cymorth

i ddefnyddio’r holiadur ar-lein. Byddant wedi'u lleoli mewn
lleoedd dibynadwy yn y gymuned er mwyn i bobl allu cael y
cymorth sydd ei angen arnynt fel rhan o’'u bywyd pob dydd.
Bydd gwybodaeth am leoliad eich Canolfannau Cymorthy
Cyfrifiad agosaf ar wefan y cyfrifiad.

Gallwch ein helpu drwy hyrwyddo cyfrifiad ar-lein mewn modd
cadarnhaol a chyfeirio pobl at Ganolfannau Cymorth y Cyfrifiad
lleol drwy eich cyngorfeydd a'ch cylchlythyrau.



Cefnogi cyhoeddusrwydd lleol a chysylltiadau
a’r cyfryngau

Byddem yn ddiolchgar iawn petaech yn hyrwyddo Cyfrifiad
2021 yny cyfryngau ac ar y cyfryngau cymdeithasol.
Siaradwch a’ch rheolwr ymgysyllitu'r cyfrifiad lleol, a all
helpu i rannu negeseuon cywir y cyfrifiad. Bydd ganddo’r
negeseuon lleol perthnasol diweddaraf ac mae eisoes yn
gweithio gydag awdurdodau lleol a chymunedau er mwyn
ennyn eu diddordeb yn y cyfrifiad.

Cefnogi timau maes lleol y cyfrifiad

Byddem yn ddiolchgar am unrhyw gymorth y gallwch ei
gynnig i'n staff maes lleol yn ystod y cyfrifiad.

Er enghraifft, efallai y bydd eich cyngor yn gwybod am,
neu'n berchen ar, y canlynol:

+ swyddfeydd addas lle y gallai ein rheolwyr hyfforddi staff
maes a chynnal cyfarfodydd

* man storio diogel ar gyfer ein deunyddiau a'n cyfarpar

* lleoedd parcio, neu gyfleusterau eraill y gallem ni eu
defnyddio

Cynigiwch unrhyw gymorth i SYG drwy eich rheolwr cyswillt

y cyfrifiad.

Dolenni defnyddiol

Adnoddau ar gyfer awdurdodau lleol:
www.cyfrifiad.gov.uk/ein-partneriaid

Tudalen we SYG ar gyfer y cyfrifiad: www.cyfrifiad.gov.uk
(£) y @Census2021 | @Cyfrifiad2021

Unigolion cyswlit

Os oes gennych unrhyw gwestiynau am ein
gweithgareddau mewn partneriaeth ag awdurdodau lleol
a'n gweithgareddau cyswllt cymunedol, anfonwch e-bost
atom yn 2021Census.LA.Liaison@ons.gov.uk

Rheolwr cyswlit y cyfrifiad a rheolwr cyswllt cynorthwyol
y cyfrifiad eich awdurdod lleol yw eich unigolion cyswilit
mewnol ar gyfery cyfrifiad.

@ ailgylchu
recycle

